
EBAZPENA, 2022KO ABENDUAREN 28KOA
Aztertu da Gardentasunaren Foru Kontseilu honetan XXXXX aurkeztutako erreklamazioa (NAN: XXXXX; jakinarazpenetarako helbidea: XXXXX., PK XXXXX, XXXXX; helbide elektronikoa: ez du eman, jakinarazpena eskuragarri dagoela jakinarazteko).
EGITATEZKO AURREKARIAK
Lehenengoa.- Espedienteko dokumentaziotik ondorioztatzen denez, 2022ko uztailaren 8an, XXXXX eskaera bat aurkeztu zuen Arabako Foru Aldundiaren Erregistroan, HIRI ETA LANDA ondasunen katastro erregistroan dauden datuak eskuratzeko. Eskaera hori 1994tik 2018ra bitarteko aldian 59-19-0109-0F-0001-0002-FR katastro erreferentziari eman zitzaion benetako erabilera zehazteko irekitako espedienteari buruzkoa da.
Bigarrena.- Toki Zergen eta Katastroaren Zerbitzuko buruaren 2022ko abuztuaren 24ko ebazpenaren bidez, ondorioztatu zen ez zela eskatutako informazioa eskuratuko; izan ere, 417/2006 Errege Dekretuak onetsitako Higiezinen Katastroaren Erregelamenduaren 81. artikuluaren arabera, kasuan kasuko prozeduretan parte hartu duten pertsonek edo beren eskubide edo interes legitimoetan eragina izan duten pertsonek soilik eskuratu ahal izango dituzte amaitutako espedienteak.  Ebazpen horretan jakinarazi zitzaion erreklamazioa jar zezakeela Gardentasunaren Kontseiluan edo, bestela, administrazioarekiko auzi errekurtsoa.
Hirugarrena.- 2022ko irailaren 28an, XXXXX erreklamazio bat sartu zen Arabako Foru Aldundiaren Erregistroan, Gardentasunaren Foru Kontseiluaren aurrean. Erreklamazio horretan adierazten zuen ez zegoela ados eskatutako informazioa ukatzearekin, eskatutako katastro espedienteak zuzenean eragiten ziola iritzita.  Idazki harekin batera, honako agiri hauek aurkeztu zituen: 1) Toki Zerga eta Katastroko buruaren idazkia, eskatutako informaziorako sarbidea ukatzen duena; 2) Gasteizko Udalaren ziurtagiria, etxebizitza ikuskaritza obra lizentziarik gabe; 3) Jabetza Erregistroaren ziurtagiria; 4) Organismo horretako langileek okupatutako etxebizitza publikoen ziurtagiria; 5) Probintziako Trafikoko buruaren ziurtagiria, etxebizitzaren okupazioa aitortzen duena; 6) Aseguru polizaren egiaztagiria, etxebizitzaren edukiari estaldura ematen diona.
OINARRI JURIDIKOAK
1. Bat etorriz Gardentasunaren, Herritarren Parte Hartzearen eta Gobernu Onaren otsailaren 8ko 1/2017 Foru Arauaren 35.3 artikuluan eta lehen xedapen gehigarrian eta Foru Gobernu Kontseiluaren otsailaren 21eko 5/2017 Foru Dekretuan xedatutakoarekin, Gardentasunaren Foru Kontseiluak eskumena du foru sektore publikoko edozein erakundek hartutako ebazpen espres edo presuntziozkoen aurrean gardentasunaren arloan egiten diren erreklamazioak aztertzeko eta ebazteko. 
2. Nahiz eta Gardentasunari, Herritarren Parte Hartzeari eta Gobernu Onari buruzko otsailaren 8ko 1/2017 Foru Arauaren 30. artikuluak aitortzen duen herritarrek eskubidea dutela foru sektore publikoko organismo eta erakundeetan dagoen informazio publikoa eskuratzeko, egia da, halaber, abenduaren 9ko 19/2013 Legeak (gardentasunari, informazio publikoa eskuratzeko bideari eta gobernu onari buruzkoak) lehen xedapen gehigarriaren 1. apartatuan xedatzen duenez, “Abian den administrazio prozedura batean interesdun direnek prozedura hori osatzen duten agiriak eskuratzeari aplikatzekoa zaion araudia izango da, hain zuzen, dagokion administrazio prozedura arautuko duen araudia”. 
Alde horretatik, XXXXX aurkeztutako eskaera 2022ko uztailean izapidetu zen, ez gardentasunaren arloko araudiaren babesean, baizik eta administrazio prozedura espezifiko bati jarraikiz, hau da, 417/2006 Errege Dekretuak onetsitako Higiezinen Katastroaren Erregelamenduan araututakoari jarraikiz.  

Beraz, erreklamaziogileak katastroko informazioa eskuratzeko eskaera gisa egindako eskaerari erantzun zaionez, 19/2013 Legearen lehen xedapen gehigarriaren 1. apartatua aplikatuz, ez da onartu behar Kontseilu honi aurkeztutako erreklamazioa.
3. Aurrekoa gorabehera, Gardentasunaren Kontseiluaren aurrean erreklamazioa aurkezteko aukerari dagokionez, XXXXX eskaini zitzaiona Toki Zerga eta Katastroko buruaren abuztuaren 24ko Ebazpenean, adierazi behar da aipamen hori okerra izan zela; izan ere, informazioa eskuratzeko eskaera bat ez denez Gardentasunari buruzko 1/2018 Foru Arauaren arabera, bidezkoak ziren errekurtsoak aipatu behar ziren, katastro arloko araudian xedatutakoaren arabera, baina, inola ere ez, erreklamazioa Gardentasunaren Foru Kontseiluan.
Hartara, akats bat dugu “errekurtsoaren oinean” Toki Zerga eta Katastroko buruaren ebazpenean, bidezkoa ez zen erreklamazio bide bat jasotzen baitzuen, eta horrek esan nahi du eskatzaileari egindako jakinarazpena akastuntzat jo behar dela.   

Horri buruz, Auzitegi Gorenak, besteak beste, 2012ko azaroaren 15eko epaian adierazi duenez, bidegabeko administrazio errekurtso bat gaizki jarri bada aurkaratutako erabakiaren jakinarazpena edo argitalpena dela-eta Administrazioak berak errekurtsoak oker adierazi edo eskaini dituelako, Administrazioari egotz dakiokeen nahasmenduak edo akatsak ezin dio kalterik egin errekurtso jartzaileari.  Horrek esan nahi du kasu honetan prozedurazko printzipio praktikoa aplikatu beharko litzatekeela. Printzipio horren arabera, behar ez bezala jakinarazitako interesdunari dagokionez, administratuaren defentsa gabezia saihesteko, ez dira hasiko administrazio errekurtsoak eta administrazioarekiko auzi errekurtsoa jartzeko epeak, eta XXXXX aukera izango du, gaur egun, katastroko araudiaren arabera bidezkoak diren errekurtsoak jartzeko.
Horregatik guztiagatik, Gardentasunaren Foru Kontseiluak, aho batez hau hartu du:
EBAZPENA
Lehenengoa. Azaldutako aurrekariak eta oinarri juridikoak kontuan hartuta, ez da onartzen XXXXX Toki Zerga eta Katastroko buruaren 2022ko abuztuaren 24ko Ebazpenaren aurka aurkeztutako erreklamazioa.
Bigarrena. Ebazpen honek administrazio bidea amaitzen du, eta beraren aurka, administrazioarekiko auzi errekurtsoa aurkeztu daiteke Gasteizko Administrazioarekiko Auzietako Epaitegietan, bi hilabeteko epean, ebazpen hau jakinarazi eta hurrengo egunetik aurrera zenbatzen hasita. 

